
 

 
Broj predmeta: 02-000150/25 
 
 

 

Broj akta: 09-1104AS-002/25 
 

 
 

 

 

Datum, 28.8.2025. godine 
Mjesto, Brčko 

 

PREDNACRT 

 

 

 

 

 

 

 

 

 

 

 

 

PRAVILNIK  

O  POSTUPKU ISPLATE NADOKNADE ŠTETE ZA ŽIVOTINJE KOJE SU UBIJENE ILI 

ZAKLANE PRILIKOM RELIZACIJE MJERA ZA SUZBIJANJE ZARAZNIH BOLESTI 

 

 

 

 

 

 

 

 

 

 

 

 

 

 

 

 

 

 

 

Brčko, avgust 2025. godine 

  



2 

 

PREDNACRT 

 

Na osnovu člana 21. Zakona o Vladi Brčko distrikta Bosne i Hercegovine („Službeni glasnik Brčko 

distrikta BiH“, brojevi: 27/23-prečišćeni tekst i 23/24), a u skladu s članom 47. Zakona o veterinarstvu 

Bosne i Hercegovine („Službeni glasnik BiH“, broj 34/02), šef Odjelјenja za polјoprivredu, šumarstvo 

i vodoprivredu, predlaže Vladi Brčko distrikta BiH da d o n e s e 

 

 

PRAVILNIK  

O  POSTUPKU ISPLATE NADOKNADE ŠTETE ZA ŽIVOTINJE KOJE SU UBIJENE ILI 

ZAKLANE PRILIKOM REALIZACIJE MJERA ZA SUZBIJANJE ZARAZNIH BOLESTI 

 

 

Član 1. 

(Predmet) 

Ovim pravilnikom se propisuje postupak i neophodna dokumentacija za ostvarivanje prava na 

nadoknadu štete imaocima životinja, koje su bile ubijene ili zaklane, kao i za predmete i sirovine, koji 

su bili oštećeni, pokvareni ili uništeni prilikom realizacije određenih mjera za suzbijanje zaraznih 

bolesti sa Liste A i naročito opasnih zaraznih bolesti i zoonoza na području Brčko distrikta BiH.   

 

Član 2. 

(Nadoknada štete) 

(1) Nadoknada štete iz člana 1. ovog pravilnika ostvaruje se u slјedećim slučajevima ukoliko: 

a) je izbijanje zarazne bolesti ili sumnje na zaraznu bolest odmah prijavlјeno nadležnoj 

veterinarskoj službi zaduženoj za sprovođenje mjera suzbijanja zaraznih bolesti, osim u 

slučajevima kada je bolest otkrivena prilikom redovnog provođenja Programa mjera 

zdravstvene zaštite životinja; 

b) je obavlјeno obavezno preventivno vakcinisanje u određenim vremenskim periodima kao i 

dijagnostičko i drugo ispitivanje životinja; 

c) su implementirane i druge propisane i određene mjere za sprečavanje i suzbijanje bolesti; 

d) su životinje obilјežene u skladu sa propisima; 

e) je vlasnik primijenio sve propisane i naređene mjere za sprečavanje i suzbijanje bolesti; 

f) je klanje životinje poslјedica mjera koje je odredio veterinarski inspektor. 

 

(2) Vlasniku životinja nadoknada štete iz člana 1. ovog pravilnika se neće isplatiti ukoliko: 

a) se bolest pojavila tokom uvođenja novih životinja u stado, koje nemaju propisanu prateću 

dokumentaciju (Uvjerenje o zdravstvenom stanju životinje); 

b) se bolest pojavila prilikom uvoza životinja ili tokom propisanih ispitivanja životinja u 

međunarodnoj trgovini (karantin); 

c) životinje nisu obilježene propisanom ušnom markicom odnosno ukoliko ne potiču sa 

registrovanog imanja; 

d) nije preduzeo propisane ili naređene mjere za sprečavanje i suzbijanje zaraznih bolesti. 

 

Član 3. 

(Visina nadoknade) 

(1) Nadoknada za neškodljivo uklonjene životinje, sirovine odnosno predmete određuje se prema 

tržišnoj vrijednosti na dan neškodljivog uklanjanja. 

(2) Ako je zaklana životinja ili djelimično oštećeni predmet odnosno sirovina u cjelosti ili djelimično 

još upotrebljiva, nadoknada će biti umanjena za vrijednost još upotrebljivog dijela. 

 

Član 4. 

(Zahtjev za nadoknadu) 

(1) Postupak za isplatu nadoknade pokreće se na zahtjev imaoca životinje. 

(2) Zahtjev se podnosi Odjelјenju za polјoprivredu, šumarstvo i vodoprivredu putem protokola (na 

šalteru u zgradi Vlade Brčko distrikta BiH). 

(3) Rok za podnošenje zahtjeva je 45 dana od dana sačinjavanja zapisnika veterinarske inspekcije o 

provođenju naloženih mjera za suzbijanje zaraznih bolesti. 

 

Član 5. 

(Prilaganje dokumentacije)  

(1) Uz zahtjev iz člana 4. ovog pravilnika imalac životinje dužan je priložiti: 

a) dokaz o uplati za izvršenu eutanaziju (Priznanica izdata od Pododjelјenja za veterinarstvo ili 

Račun o izvršenoj eutanaziji izdat od strane pružaoca usluge za izvršenu eutanaziju); 

b) zapisnike i rješenja veterinarske inspekcije; 

c) dokaz o obilјežavanju životinja izdat u skladu sa važećim propisima (Potvrda o stanju životinja 

na imanju ili A1 obrazac ili D obrazac ili D1 obarazac); 

d) laboratorijski nalaz izdat od ovlaštene laboratorije; 

e) račune za nastale troškove tokom izvršenja naloženih mjera (usluge vađenja krvi za 

dijagnostikovanje bolesti, usluge za izvršenu analizu krvi i usluge za neškodljivo uklanjanje 

eutanaziranih životinja); 

f) potvrdu od klaoničara, ukoliko je grlo upućeno na sanitarno klanje, sa unesenim iznosom koji 

je vlasnik ostvario od klaoničara; 

 (2) Navedena dokumentacija iz stava (1) prilaže se u originalu ili ovjerenoj kopiji.  

 

Član 6. 

(Isplata štete)  

(1) O tome da li će se imaocu životinja isplatiti nadoknada odlučuje odlukom šef Odjelјenja za 

polјoprivredu, šumarstvo i vodoprivredu Vlade Brčko distrikta BiH (u dalјnjem tekstu: šef 

Odjelјenja). 

(2) Protiv odluke iz stava (1) ovog člana dozvolјena je žalba Apelacionoj komisiji Brčko distrikta BiH 

u roku od osam dana od dana prijema odluke. 

 

Član 7. 

(Komisija za procjenu štete) 

(1) Za utvrđivanje visine nastale štete (procjenu vrijednosti životinja i predmeta) šef Odjeljenja 

imenuje Komisiju za procjenu štete (u daljnjem tekstu: Komisija). 

(2)  Komisija se sastoji od tri člana:  

a) doktor veterinarske medicine, 

b) diplomirani ekonomista, 

c) diplomirani pravnik. 

(3)  Zadatak Komisije iz stava (1) ovog člana je da sačini Izvještaj o procjeni štete i predloži šefu 

Odjeljenja visinu nadoknade, na osnovu kojeg šef Odjeljenja donosi odluku.  

(4) Protiv odluke o visini nadoknade iz stava (3) ovog člana nije dozvolјena žalba, ali se može 

pokrenuti upravni spor kod nadležnog suda u roku od trideset dana od dana dostavlјanja rješenja. 

(5)  U slučaju potrebe šef Odjeljenja može imenovati više komisija.    

 

Član 8. 

   (Izvori finansiranja) 

Novčana sredstva u postupku za ostvarivanje prava na nadoknadu štete imaocima životinja 

obezbjeđuje i isplaćuje Odjeljenje za poljoprivredu, šumarstvo i vodoprivredu iz tekućeg Budžeta 

Brčko distrikta Bosne i Hercegovine. 

Član 9. 

(Stupanje na snagu) 

Ovaj pravilnik stupa na snagu osmog dana od dana objavlјivanja u „Službenom glasniku Brčko 

distrikta BiH“. 

Član 10. 

(Razmatranje i donošenje) 

Ovaj pravilnik dostavlјa se Vladi Brčko distrikta BiH na razmatranje i donošenje. 

 

 

                                                                                                              ŠEF ODJELJENJA  

                                                                                                              _________________ 

                                                                                                                     Amir Softić 

 
 

 

 




